
1 Cyflwyniad 

Mae'r Coleg yn buddsoddi symiau sylweddol ar ddarparu cyfryngau cludadwy a 

chyfarpar cyfrifiadurol i ddysgwyr eu defnyddio ar gyfer eu hastudiaethau. Mae gwerth 

offer o'r fath wedi cynyddu dros y blynyddoedd, yn ogystal â'r costau atgyweirio. Er 

enghraifft, mae gan rai citiau camera werth ‘fel newydd’ o dros £5,000, a gall camerâu 

fideo sydd wedi’u difrodi gostio £1,000 neu fwy i’w hatgyweirio. Pan nad yw’r offer ar 

gael i’w ddefnyddio, efallai na fydd modd diwallu archebion am fenthyciadau gan 

ddefnyddwyr eraill. 

Nid y Coleg yn unig sy'n gyfrifol am gynnal y casgliad o offer; rhaid i ddefnyddwyr y 

cyfarpar sy'n eiddo i'r coleg hefyd gymryd camau rhesymol i sicrhau eu bod yn gofalu 

am yr offer a'i fod yn cael ei ddefnyddio'n gywir tra yn eu gofal. Os bydd offer yn mynd 

ar goll neu’n cael ei ddifrodi tra bydd yng ngofal dysgwr, mae'n bosib y byddan nhw'n 

atebol am rywfaint o'r gost neu’r gost i gyd o'i adnewyddu neu ei atgyweirio. 

Mae'r ddogfen hon yn esbonio Polisi'r Coleg ynghylch atebolrwydd dysgwyr am golli 

neu ddifrodi offer, ac yn awgrymu ffyrdd y gall dysgwyr leihau'r risg o orfod cyfrannu at 

y gost o atgyweirio neu adnewyddu. 

 
2 Atebolrwydd y Dysgwr 

Mae cyfrifoldebau dysgwyr wedi’u diffinio yn adran 4 o Bolisi Disgyblaeth ac Ymddygiad 

Dysgwyr sy’n llywodraethu ymddygiad dysgwyr: 
 

4. Cod Ymddygiad: 

Parchu eiddo’r coleg, y staff, dysgwyr eraill ac ymwelwyr. 

2.0 Rheolau Cyffredinol 

2.1 Rhwydwaith a Systemau TG y Coleg 

 Difrodi unrhyw galedwedd neu feddalwedd TG yn fwriadol 

 

Bydd atebolrwydd dysgwr yn codi mewn nifer o amgylchiadau: 

2.1 Mewn achosion lle mae’r dysgwr yn honni bod offer mae wedi’i fenthyca wedi mynd 

ar goll neu wedi cael ei ddwyn ond nad yw’n gallu neu’n fodlon cyflwyno tystiolaeth 

ddogfennol ei fod wedi rhoi gwybod i’r heddlu, bydd y dysgwr yn atebol am gost 

adnewyddu lawn gyfredol yr offer. 

2.2 Os bydd y dysgwr yn honni bod offer mae wedi’i fenthyca wedi mynd ar goll neu 

wedi cael ei ddwyn, ac yn cyflwyno tystiolaeth ddogfennol ddigonol, bydd y 

myfyriwr yn atebol am gostau hyd at yr uchafswm a nodir yn y tabl dibrisiant isod. 

Bydd yr atebolrwydd yn cael ei leihau gan werth unrhyw swm y bydd y Coleg yn 

gallu ei adennill o'i yswiriant ei hun. 

https://colegycymoedd.sharepoint.com/sites/DocCentre/College%20Policies/Forms/AllItems.aspx?viewpath=%2Fsites%2FDocCentre%2FCollege%20Policies%2FForms%2FAllItems%2Easpx&id=%2Fsites%2FDocCentre%2FCollege%20Policies%2FLearner%20policies%20%2D%20Polis%C3%AFau%20Dysgwyr&viewid=5d1b2ac6%2D1045%2D40da%2Da8dd%2D0c01b2ceb954
https://colegycymoedd.sharepoint.com/sites/DocCentre/College%20Policies/Forms/AllItems.aspx?viewpath=%2Fsites%2FDocCentre%2FCollege%20Policies%2FForms%2FAllItems%2Easpx&id=%2Fsites%2FDocCentre%2FCollege%20Policies%2FLearner%20policies%20%2D%20Polis%C3%AFau%20Dysgwyr&viewid=5d1b2ac6%2D1045%2D40da%2Da8dd%2D0c01b2ceb954

2.3 Os caiff offer ei ddychwelyd wedi'i ddifrodi, gall y dysgwr fod yn atebol am unrhyw 

ddifrod y gellir ei briodoli i gam-drin neu gamddefnydd ganddyn nhw neu unrhyw 

un arall sydd wedi defnyddio'r offer tra ar fenthyg i'r dysgwr.  

 

3 Y Drefn mewn Achos o Ladrad, Colled, Difrod a Pheidio â Dychwelyd Offer 
 

3.1   Rhoi gwybod am Ladrad, Colled, neu Ddifrod 

Dylid rhoi gwybod am golled neu ddifrod cyn gynted â phosib i'r Ganolfan Adnoddau 

Dysgu, Tiwtor y Cwrs, Pennaeth yr Ysgol, neu'r Ddesg Gwasanaeth/pwynt gollwng offer 

y benthycwyd yr offer ohono. Bydd cyfrif y dysgwr yn cael ei analluogi tra eu bod yn 

aros am gyfweliad gyda’r cydweithiwr perthnasol i drafod y lladrad, colled neu ddifrod 

ac i gytuno ar yr atebolrwydd a nodi unrhyw gostau. 

Bydd dychwelyd offer yn hwyr yn parhau i gronni dirwy ar y gyfradd y cytunwyd arni nes 

bod y benthyciwr yn rhoi gwybod am ladrad, colled neu ddifrod i eitem. 

 

3.2   Sefydlu Maint yr Atebolrwydd 

Lle bynnag y bo’n bosib, bydd y cydweithiwr neu’r ysgol neu’r adran berthnasol yn ceisio 

dod i gytundeb â’r dysgwr ynghylch maint eu hatebolrwydd gan gynnwys trafodaeth â’r 

rheolwyr (ac os yw’n briodol, yr Uwch Dîm Arwain perthnasol). Os nad yw'r dysgwr yn 

cytuno â'r tâl arfaethedig, gellir apelio i Bennaeth Cynorthwyol Profiad y Dysgwr. 

 

3.3   Talu 

Dylid talu symiau dyledus o fewn mis i gadarnhau'r atebolrwydd. Gall methu â thalu o 

fewn y cyfnod hwn arwain at atal y gwasanaethau benthyca offer, a chychwyn 

gweithdrefnau adennill dyledion. 

 

4 Lleihau’r Risg o Atebolrwydd 

Gall dysgwyr gymryd camau i helpu i leihau'r risg y byddan nhw’n atebol am y lladrad, 

colled neu ddifrod i offer. 

 

4.1  Gofalu am yr Offer 

Darllenwch a dilynwch unrhyw gyfarwyddiadau/canllawiau a gaiff eu darparu gan y 

Coleg ynghylch sut i ddefnyddio a storio’r offer. Os bydd hyfforddiant yn cael ei gynnig, 

dylech fanteisio arno. Cadwch yr offer gyda chi bob amser mewn mannau cyhoeddus. 

Gwnewch yn siŵr bod yr offer yn cael ei storio'n ddiogel pan nad yw'n cael ei ddefnyddio 

a pheidiwch byth â gadael yr offer mewn cerbyd heb oruchwyliaeth. 

 

5 Defnydd o Incwm Atebolrwydd 

Bydd y Coleg yn defnyddio’r incwm a godir drwy gymhwyso’r polisi hwn fel cyfraniad 

tuag at atgyweirio neu adnewyddu offer sydd wedi mynd ar goll neu gael ei ddifrodi. 

Os oes gennych unrhyw gwestiynau am y polisi hwn, cysylltwch â’r Gwasanaethau 

TG. 

  


